ՀԻՄՆԱՎՈՐՈՒՄ
ՀՀ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՈՒ ՄԵԿ ԱՆՁԻՑ ԳՆՄԱՆ ԸՆԹԱՑԱԿԱՐԳՈՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ» ՈՐՈՇՄԱՆ ԸՆԴՈՒՆՄԱՆ

1. Անհրաժեշտությունը
Հայաստանի Հանրապետության կառավարության «Հայաստանի Հանրապետության 2021 թվականի պետական բյուջեի մասին» օրենքում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու ու գնման ընթացակարգերի կազմակերպման մասին» որոշման նախագծի ընդունումը անհրաժեշտ է Հայաստանի Հանրապետության Սյունիքի մարզում 2021 թվականի Հայաստանի Հանրապետության պետական բյուջեով նախատեսված 1049 «Ճանապարհային ցանցի բարելավում» ծրագրի «21001 Պետական նշանակության ավտոճանապարհների հիմնանորոգում» միջոցառման կատարումն ապահովելու նպատակով: 

1. Ընթացիկ վիճակը և խնդիրները
[bookmark: _GoBack]ՀՀ կառավարության «Հայաստանի Հանրապետության 2021 թվականի պետական բյուջեի մասին» օրենքում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու ու գնման ընթացակարգերի կազմակերպման մասին» որոշման նախագծի ընդունումը պայմանավորված է 2021 թվականի համար ՀՀ Սյունիքի մարզում նախատեսված՝ Հ-46, /Մ-2/-Տաթև-Աղվանի-/Մ-2/(Սյունիք) հանրապետական նշանակության ավտոճանապարհի կմ37+500-կմ55+000 հատվածի հիմնանորոգման,  Հ-46, /Մ-2/-Տաթև-Աղվանի-/Մ-2/(Սյունիք) հանրապետական նշանակության ավտոճանապարհի կմ55+000-կմ68+000 հատվածի հիմնանորոգման և Տ-8-22, /Մ-2/ - Վարդավանք – Խդրանց - Ագարակ ավտոճանապարհի կմ0+000 - կմ13+100 հատվածի հիմնանորոգման աշխատանքներով` շինարարության, տեխնիկական և հեղինակային հսկողության ծառայությունների ձեռքբերման համար ֆինանսական միջոցների նախատեսման անհրաժեշտությամբ: 
Վերջին շրջանի իրադարձություններով պայմանավորված, սահմանամերձ (Որոտան-Շուռնուխ-Դավիթ Բեկ և Կապան-Ագարակ) հատվածներով անցնող խնդրահարույց տեղամասերին  այլընտրանքային ճանապարհների նախատեսման, ռազմավարական նկատառումներով պայմանավորված ավելի անվտանգ և բարվոք ավտոմոբիլային ճանապարհներ ունենալու անհրաժեշտությամբ պայմանավորված,  վերը նշված ճանապարհահատվածների հիմնանորոգման աշխատանքների օր առաջ մեկնարկը համարվում է անհետաձգելի պահանջ: 
Նկատի ունենալով իրականացվելիք աշխատանքների հրատապությունը, նախագծով առաջարկվում է վերը նշված աշխատանքները իրականացնել «Գնումների մասին» օրենքի 23-րդ հոդվածի 1-ին մասի 2-րդ կետի պահանջներին համապատասխան՝ մեկ անձից գնում կատարելու միջոցով: 
Ընդհանուր առմամբ նախագծով նախատեսված հիմնանորոգվող ավտոճանապարհների երկարությունը` 43.6 կմ, որից հանրապետական նշանակության ավտոճանապարհներ` 30.5 կմ և մարզային նշանակության ավտոճանապարհ` 13.1 կմ:
Նախագծով առաջարկվում է ՀՀ 2021 թվականի պետական բյուջեով նախատեսված 1049 «Ճանապարհային ցանցի բարելավում» ծրագրի «21001 Պետական նշանակության ավտոճանապարհների հիմնանորոգում» միջոցառման համար Կառավարության ներքո հաստատված միջոցներից 5,185,827,605 ՀՀ դրամը (այդ թվում՝ 5,101,411,605 ՀՀ դրամը շինարարական աշխատանքների իրականացման համար, 50,400,000 ՀՀ դրամը՝ տեխնիկական հսկողության իրականացման և 34,016,000 ՀՀ դրամը՝ հեղինակային հսկողության համար) հատկացնել Տարածքային կառավարման և ենթակառուցվածքների նախարարությանը 1049 «Ճանապարհային ցանցի բարելավում» ծրագրի «21001 Պետական նշանակության ավտոճանապարհների հիմնանորոգում» միջոցառման կատարումն ապահովվելու նպատակով:
2. Տվյալ բնագավառում իրականացվող քաղաքականությունը
	Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Տարածքային կառավարման և ենթակառուցվածքների նախարարության կողմից: Հասարակությունը սույն որոշման նախագծմանը չի մասնակցել:
4. Ակնկալվող արդյունք
Պետական նշանակության ավտոճանապարհների հիմնանորոգում 
5. Այլ տեղեկություններ (եթե այդպիսիք առկա են)
Սույն որոշման նախագծի ընդունումը ՀՀ 2021թ. պետական բյուջեի ծախսերի էական ավելացում կամ նվազեցում չի նախատեսում:
